
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঘর-পােড়া লােক।
৪১



 ১ম প্রহরী। বার বৎসর হইবে।

 দারোগা। তােমার বয়স এখন কত হইয়াছে?

 ১ম প্রহরী। চলিশ বৎসর হইবে।

 দারোগা। তবে তুমি আরও পনর বৎসর চাকরী করিবে।

 ১ম প্রহরী। যদি শরীর ভাল থাকে, বা আপনারা যদি অনুগ্রহ করেন।

 দারোগা। তােমার বেতন এখন কত?

 ১ম প্রহরী। সাত টাকা।

 দারোগা। আর কত বাড়িতে পারে, আশা কর?

 ১ম প্রহরী। আর কতই বাড়িবে, জোর আট টাকা হইবে।

 দারোগা। আট টাকার হিসাবে, তােমার এক বৎসরের বেতন হইতেছে—ছিয়ানব্বই টাকা।

 ১ম প্রহরী। যাহা হয়।

 দারােগা। তাহা হইলে তােমার পনর বৎসরের বেতন। হইতেছে, এক হাজার চারি শত চল্লিশ টাকা।

 ১ম প্রহরী। হিসাবে যাহা হয়।

 দারােগা। আর পনর বৎসর পরে যদি তুমি পেন্শন নাও, এবং সেই সময় যদি তােমার বেতন আট টাকা হয়, তাহ হইলে তুমি মাসিক চারি টাকা হিসাবে পেনসন পাইতে পারিবে।

 ১ম প্রহরী। তাহাই হইবে।

 দারোগা। তাহা হইলে বৎসরে তােমার পেনসন হইবে আটচল্লিশ টাকা কেমন?

 ১ম প্রহরী। হাঁ মহাশয়!

 দারােগা। যখন তােমার বয়স পঞ্চান্ন বৎসর হইবে,

